Amirka da Nijeriya Sun Hada Gwiwar Harkokin

T'saro Inji Ambasada McCulley
[

Ambasada McCulley ne ke sauraron Rear Admiral Lokoson. Sani Mohammed ne ya dauko hoton.

“Amirka da Nijeriya na amfana da wani gagarumin hadin kai, idan aka yi batun
abinda ya shafi harkar tsaro,” in ji Ambasada Terence P. McCulley, a wata lacca ga
jami’an Kolejin Tsaro ta Kasa, dake Abuja, wadanda, kwanan nan, za su yi tattaki
zuwa Kasar Amirka, don kai ziyarar Karo ilmi.

Lokacin da ya ziyarci Kolejin Tsaron ta Kasa, ranar Alhamis 26 ga watan Afrilu,
Ambasada McCulley, tare da Jami’in Harkokin Kawancin Tsaron na Ofishin
Jakadancin Amirka (OSC), Lieutenant Colonel Jermain Raymond Sabbatt 111, sun
kai ziyarar ban girma ga Kwamandan Kolejin, Rear Admiral Thomas Lokoson.

Har ila yau, MuKaddashin Kwamandan Kolejin, Major-General Idris, ya zagawa da
jakadan, a wani rangandi na Cibiyar Nazarin Manufofin kolejin, da kuma dakin
karatu.

Rear Admiral Thomas Lokoson ya ce, yana bukatar kolejin ta Kara Kulla Kawance
da Kasar Amirka, musamman, game da al’amurran horaswa da kuma samar da
kayayyakin aikin dakin karatun kolejin.

Ambasada McCulley ya ce, ya ji dadin wannan rangandin, ya kuma jaddada cewa,
Kasar Amirka, za ta dubi bukatar ta Nijeriya, a matsayinta na babban Kawarta, a
nahiyar Afrika.

Ya ce, sojojin Kasashen biyu, na more wannan dankon zumuncin, a fannin dukan
al’amurran da suka sa gaba, ciki har da kawo kayayyakin aiki, irin jirgin ruwan
yaKin Dakarun Ruwan Amirka, da yanzu aka sanya suna NNS Thunder, da sauran
ayyukan hadin gwiwa, irin na kula da lafiyar farar hula da kuma cikakken aikin
horaswar da ake gudanarwa, a Kasashen biyu.

Da yake tunawa da rawar da tarihin sojojin Amirka ya taka, Ambasada McCulley,
ya ce, irin yadda farar hula ke bai wa soja umurni, na da muhimmancin gaske, na
Karfafa mulkin demokradiyyar Kasa, kazalika da lokuttan da zababbun farar hula
ke shimfida manufofi, don tabbatar da tsaro, a Kasa.

Ya ce, rawar da soja suka taka, a mulkin demokradiyyar Kasar Amirka, ya samo
tushe ne, daga irin dangantakar dake tsakanin “soja da farar hula,” bisa ga irin
kiran da tsohon Babban Jami’in Harkokin Cibiyar Tarihin Soja, ta Amirka, David
Trask, ya yi cewa “tabbataccen imanin jama’ar Amirka, na bai wa rundunar sojoji
umurni, na da gagarumin muhimmanci, a gwamnatin jama’a, domin jama’a.”

“Wadansunku dake halartar ziyarar nazarin, a Kasar Amirka, za san wadansu
al’amurra muhimmancin dangantakar ta soja da farar hula, wadda ta shafi bayar da
agaji, a lokacin da wani bala’i ya abku,” Ambasada McCulley.



Ya ce za su san irin yadda sojojin Amirka suka samu nasarori, a kwanan nan, ciki
har da aikin agajin da sojan na Amirka suka kai, a lokacin girgizar Kasar, a Kasar
Haiti, a 2010, wanda wani hadin gwiwa ne da sauran hukumomin gwamnatin
Kasar Amirka, irin su Hukumar USAID.

Ambasada McCulley ya bayyana cewa, sojan Nijeriya, na da dawainiya a kansu,
kuma Kasar Amirka ta yi alkawarin magance duk wani tashin hankalin dake
Kalubalantar wani yanki, don haka, tana fatan ganin inganta kyakkyawan
Kawancen da Kasashen biyu, ke amfana.

Bi linzamin yanar-gizon don karanta cikakken jawabin fatan alherin na Ambasada
McCulley. (insert link to speech)

